
Lóðaleigusamningar á Ártúnshöfða

Óskað er eftir því að borgarráð heimili skrifstofu eigna og atvinnuþróunar að framlengja með 
yfirlýsingu tímabundið útrunna lóðarleigusamninga á Ártúnshöfða, sem munu gilda fram að 
gildistöku nýs deiliskiplags fyrir svæðið, en þó eigi lengur en til 1. október 2021. 

Framlenging lóðarleigusamnings breytir ekki réttarstöðu lóðarhafa eða Reykjavíkurborgar. 
Framlenging veitir lóðarhafa ekki rétt á breytingu á nýtingu lóðarinnar skv. nýju 
deiliskipulagi.

Greinargerð:  Óskað er eftir að borgarráð heimili skrifstofu eigna og atvinnuþróunar að gefa 
út tímabundna yfirlýsingu vegna núverandi lóðarleigusamninga á Ártúnshöfða, sem eru runnir 
út. Yfirlýsingar gilda fram að gildistöku nýs deiliskipulags, en þó eigi lengur en til 1. október 
2021. Með þessu væri núverandi lóðarleiguhöfum, sem eru með útrunna lóðaleigusamninga, 
gefinn kostur á að geta áfram átt í viðskiptum með viðkomandi fasteignir, enda fylgi þeim allt 
að fimm ára lóðarleiguréttindi. 

Ef nýtt deiliskipulag verður samþykkt fyrir þann tíma getur Reykjavíkurborg fellt hinn 
tímabundna samning úr gildi með einhliða yfirlýsingu til Sýslumannsins á 
Höfuðborgarsvæðinu. Einnig yrði áréttað að verði  nýtt deiliskipulag samþykkt fyrir þann 1. 
október 2021, þá geti lóðarhafar ekki byggt rétt á grundvelli þess nema gerður sé nýr 
lóðarleigusamningur.

